
um frumvarp til laga um forkaupsrjett landssjóðs á jörðum (þgskj. 298).

Frumvarp þetta, sem komið er hingað í deildina frá háttv. neðri deild, 
hefir þann tilgang, að koma því til leiðar, að þjóðjarðir þær, sem seldar hafa 
verið ábúendum jarðanna eftir 1905, verði aftur landssjóðseign, efþærganga 
úr sjálfsábúð og eigandi þarf áð selja jörðina, en hvorki hinn nýi ábúandi nje 
sveitarfjelagið vill kaupa jörðina.

Hjer er því farið fram á, að marka fyrir þeirri stefnu, að fjölga jarðeign- 
um landssjóðs, þegar færi býðst, og gera hann eiganda að fleiri jörðum en nú. 
En þetta er ekki i samræmi við tilgang þjóðjarðasölulaganna frá 1905 og 1907, 
og er þvi mjög athugavert.

Tilgangur laganna um sölu þjóðjarða er sá, að stuðla að sjálfsábúð og 
þá jafnframt dreifingu jarðeignanna á fleiri hendur. Og þessi tilgangur helgast 
af því, að sannreynt þykir, að þær jarðir sjeu best setnar, sem í sjálfsábúð eru.

Nú mun það ekki íjarri sanni, að jarðir þær, er landssjóðseign eru, sjeu 
hvorki betur nje ver setnar yfirleitt en aðrar leigujarðir, þótt mismunur sje á 
þessu í ýmsum sveitum, og að þær sjeu þvi lakar setnar en þær jarðir, sem í 
sjálfsábúð eru.



Að þvi er uú snertir jarðir þær, er landssjóður kynni að kaupa samkvæmt 
frumvarpinu, þá er vitanlega i 1. gr. gert ráð fyrir, að þær sjeu ekki i sjálfsábúð, 
þegar kaup fara fram. En þetta hefir ekki mikla þýðingu, því með sölu til ein- 
staks manns virðist nefndinni að engu minni likur sjeu til þess, að jörðin kom- 
ist í sjálfsábúð innan skamms, en þó landssjóður keypti hana. Eins og nú stend- 
ur er lítil eftirsókn eftir jörðum, nema til sjálfsábúðar, og þeir munu vera fáir, 
sem leggja sig eftir að kaupa jarðir til að leigja þær.

Að likurnar eru fult eins miklar fyrir þvi, að kaup landssjóðs yrðu frem- 
ur til að draga úr sjálfsábúð en að auka hana, mælir þvi á móti frumvarpinu 
að áliti nefndarinnar.

Um forkaupsijett þann, sem frumvarpið ætlar landssjóði, er enn fremur 
það að segja, að óviðkynnilegt virðist nefndinni það, að leggja hann sem kvöð 
á þær þjóðjarðir einar, sem seldar hafa verið eftir 1905. En sje þetta játað, þá 
fæðist sú spurning: Hvar eiga takmörkin þá að vera? Þessari spurningu telur 
nefndin svo vandsvarað, að hún vill ekki fara lengra i það atriði, en að eins benda 
á það. Eignir, sem menn hafa fullan eignarrjett á, virðast standa jafnt að vigi.

En að hjer sje um kvöð að ræða, og að sú kvöð geti verið óþægileg, 
verður Ijóst, ef 2. gr. frumv. er athuguð. Fyrir drátt þann á sölu jarðarinnar, 
sem af því leiðir, að leita til landsstjórnarinnar um, hvort hún vilji nota for- 
kaupsrjettinn, getur leitt það, að eigandi missi af kaupanda. Til þessa geta geng- 
ið fleiri mánuðir samkv. ákvæðum 2. gr., og er óvíst, að kaupandi vilji vera von- 
biðill svo langan tíma. Og ef hærra boð fengist i jörðina en matinu nemur um 
þær mundir, sem það fer fram, þá eykur það dráttinn, að landsstjórnin þarf að 
taka til athugunar, hvort hún vill sæta sliku kaupi. Allur þessi biðtimi getur þvi 
orðið of langur fyrir væntanlegan kaupanda, svo hann gangi frá. Sinni lands- 
stjórnin svo heldur ekki kaupinu, þá er sennilegt, að eigandi geti orðið neyddur 
til að selja jörðina lægra verði en honum bauðst áður.

Frumvarpið rýrir því verðmæti þeirra jarðeigna, sem það nær til.
Þá er og vald það nokkuð óákveðið, sem frumvarpið veitir landsstjórn- 

inni. í 3. gr. er ráðherra heimilað að kaupa jarðir þær, sem hjer ræðir um, 
wtyrir hæfilegt verð«, og er þar að likindum átt við matsverðið, sem að visu 
getur verið hæfilegt, en getur lika stundum verið óhæfilegt. En við matsverðið 
er stjórnin þó ekki bundin, þvi 2. gr. gerir ráð fyrir þvi, að landsstjórnin geti 
gengið að hærra verði, Takmörkin fyrir landsstjórnina eru þvi i rauninni engin.

Hjer er enn galli á frumvarpinu.
Loks leggur frumvarpið landsstjórninni töluvört starf á herðar og lands* 

sjóði kostnað nokkurn, er af matsgjörðum leiðir. Og þar eð telja verður mjög 
tvisýnt, hvort frumvarpið yrði til bóta, þá virðist ekki ástæða til að leggja þessa 
fyrirhöfn á stjórnina nje kostnaðinn á landssjóðinn.

Sökum naumleika timans vill nefndin ekki fara fleiri orðum uin mál 
þetta. Hún telur frumvarpið ýmsra hluta vegna ekki aðgengilegt, og ræður því 
háttvirtri deild til að fella það.

